
8" SCHEDULE STUDY GROUP, YOUNG BRU ASSOCIATION, BRU
STUDENTS’ ASSOCIATION, CENTRAL YOUNG CHAKMA
ASSOCIATION LEH MIZORAM CHAKMA STUDENTS’ UNION
HRUAITUTE THUTKHAWM MINUTE

A hun : Ni 02.12.2025 (Thawhlehni) Chawhma dar 10:00AM
A hmun : Secretary, MLDB Room, MINECO
Member kal te:

I. Pu Lalsangpuia, Convener, Study Group

2. Dr. Zoramdinthara, Member Study Group

3. Samuel Chopreng, President, Young Bru Association

4. Anlon, ECM, Young Bru Association

5. Lalromawia, President, Bru Students’ Association

6. Donuram, Advisor, Bru Students’ Association

7. Bijoy Kanti Chakma, ECM, Central Young Chakma Association
8. Amar Bikash, President, Mizoram Chakma Students’ Union

9. Sajoni Chakma, Treasurer, Mizoram Chakma Students’ Union

Convener, 8" Schedule Study Group-in thutkhawm a kaihruai a. [nkohkhawm chhan
leh 8% Schedule-a Mizo tawng dah tura hmalak tawhna leh hmalak zel dan tur te, Mizo tawng
hi Mizo Official Language a nih anga India Constitution gt Schedule-a dah a pawimawhzia
leh chumi tihlawhtling tura hnam peng hrang hrangte nena inunauna tha kan neih a
pawimawhzia a sawi a. Member kalte inhmelhriat tirna a neih hnuin sawihonain a zui.

I REPORIT:

1. MLDB atangin:
Hruaituin a sawm angin F.C. Lallawmkimi, MLDB Staff hnen atangin MLDB

hmelhriattirna hun neih a ni a, 8" Schedule-a hmalakna kal mek leh hmalak zel dan
tur hmachhawp hrang hrangte ngaihthlak a ni.

2 Dr. Zoramdinthara, Member, Study Group:
Hruaitu sawm angin Dr. Zoramdinthara, Member, Study Group hnen atangin

gt Schedule chunchanga hmalak tawhnate leh zirchianna hrang hrang a lo neth tawh
te a tarlang a. 8" Schedule-a Mizo tawng dah tur hian Criteria hran a awm loh thu leh
Mizoram chhunga cheng zawng zawngte hi unau vek kan ni a, Mizo tawng hi State
Sawrkarin Offical Language-a a puan avangin tawng neitu chu Mizoram chhunga
chengte kan nih thu a sawi a. Official Language piahlama kan hnam a boral lohna tur

te, khawvelin min hriat zelna tur leh kan dam khawchhuahna kailawn pawimawh tak
chu State Official Language chawisan zel hi a ni tih a tarlang bawk.

| Schedule language-a luh a harsatzia te, India rama state zawng zawngin [uh an
du.h zia te, State hrang hrangten an nawr nasat zia leh a hlawhtlin harzia a tarlan bakah
Mizote chuan bul kan tan chauh thu leh dilna lo thehluh tawhte pawh umzuitu an awm
loh avangin a thara umzui tura awmze neia nawr a tulzia a sawi bawk. Chutiang tur
chuan kan vaia kan umzui a tul thu leh State danga lo dil hlawhtling tawhte tihdan
anga phur tak leh thawhhona tha tak nei chunga kan dil a tulzia te a tarlang a.

8" Schedule-a Mizo tawng dah a nih hian eng hnam tan mah harsatna a awm
dawn lo va, Sap tawng emaw Hindi-a UPSC emaw Competitive Exam hrang hrang
hmachhawn ai chuan mahni chenna ram tawng ngeia exam a hlutzia te, hamthatna
tam tak a awm thu leh khawvel history en pawhin hnam inlungrual lo an survive ngai
loh thu te a tarlang bawk.

SAWIHONA:

. Samuel Chopreng, President, Young Bru Association

Hruaituin a sawm angin Samuel Chopreng, President, Young Bru Association
aiawhin thu a sawi a, Mizoram hi kan ram a nih thu te, inlak hran emaw intihhran hi
2 tul ber loh thu a sawi a. 8" Schedule chungchanga hmalakna hi tha an tiin an thlawp
takzet thu a sawi bakah 8" Schedule-a hlawhtlinna chu Mizorama cheng zawng
zawngte tan a nihzia te, mimal tan chauh ni lova Mizoram tan a nihzia a tarlang a.
Hmalakna umzui tak taktu an awm loh avanga la hlawhtling lo mai kan nih thu te,
Central Sawrkar hruaitute hmin a tulzia leh a thu chauha sawi lova a taka kan

thawhchhuah tak tak a tulzia te a tarlang bawk.
Hemi rual hian chak taka hma kan lak theihna turin Political Party hrang hrangte

recommendation lak ni se tiin rawtna a thlen bawk.

_ Lalromawia, President, Bru Students’ Association:

Bru Students’ Association aiawhin Lalromawia, President-in thu a sawi a. Mizo
tawng hi kan state-a tawng hman tam ber a nih avangin 8" Schedule-a Mizo tawng
dah hi tha an tih thu leh Mizo tawng tihchangtlun kawnga hma kan lakho a tulzia te,
Mizo Proficiency Test-a Mizorama cheng hnam hrang hrangten harsatna an tawh dan
te, Mizo tawng hmasawn el nan thawhho an inhuam thu leh lungrual taka kalho dial
dial hi an duhthusam a nih thu a tarlang a. Bru tawng ai maha Mizo tawng an hman
tam zawk thu leh Kristian-te phei chuan Bible thlenga Mizo tawng an hman thu te,
tan thu leh hla te, thawnthu te thlenga Mizote nena inkawp tlat a nih thu a sawi bawk.

gt Schedule-a Mizo tawng dah tura hmalakna kawnga hnam peng hrang
hrangte hi Priority tha tak pek an inbeisei thu leh inthliarhranna awm lova thawhho

an duh thu rawtna a thlen bawk.

3. Sajoni Chakma, Treasurer, Mizoram Chakma Students’ Union

Mizoram Chakma Students’ Union aiawhin Sajoni Chakma, Treasurer-in thu a
sawi a. Mizorama cheng an nih angin 8" Schedule-a Mizo tawng dah hi tha an tih thu
leh an thlawp thu a tarlang a. Chutih rualin Chakma-te zingah Mizo tawng hmang an
tlem thu leh an tana thiam a harsat ve thu a tarlang bawk.

Central Young Chakma Association aiawha lokal Bijoy Kanti Chakma chuan
lo tuihnihin Chakma-te tana Mizo tawng zir a harsatzia te, School hrang hrangah Mizo
Zirtirtu an neih lo thu leh an mamawhzia te Sawrkarin hriatpui ve se an duh thu a

tarlang bawk.

[II. TAWPNA:
Thutkhawm hi Meeting Chairman leh Convener ni bawk Pu Lalsangpuia,

Secretary, MLDB-in lo kal khawmte hnena lawmthu sawina neiin a khar.

Memo No. A. 45011/4/2025-MLDB : Dated Aizawl the 3™ December, 2025

Copy to:
1. All members concerned.
2. Chairman, MLDB for information

3. Guard file.




